
ҲИСОБ-КИТОБЛАРИ  ЮРИТИШНИ   ТАКОМИЛЛАШТИРИШ

      Республикамизда иқтисодий ислоҳотларнинг янги босқичини амалга ошириш жараёнлари ривожланиб бормоқда. Иқтисодиётнинг барча соҳаларидаги каби ҳамма  корхоналарда ҳам иқтисодий ислоҳотларни янада чуқурлаштириш ва эркинлаштириш янги мазмунни кашф этиб, ўтиш даврининг ҳозирги  босқичида иқтисодий тараққиётнинг энг самарали шакллари вужудга  келмоқда.   Ваҳоланки, хорижий мамлакатлар тажрибаси ҳам, иқтисодий тараққиёт ва эркинлаштириш жараёнлари ўртасида ўзаро мустаҳкам боғлиқлик борлигидан далолат беради. Буни  пул билан боғлиқ ҳисоб-китобларни  юритишда замонавий илғор технологик усулларидан фойдаланишларида кўриш мумкин. Ўзбекистон Республикаси иқтисодий ва ижтимоий ривожланишида корхона, ташкилот бирлашмалар ўртасида пул билан боғлиқ ҳисоб-китобларни аниқ тўғри тўлиқ ва ўз вақтида амалга ошириш муҳим ҳисобланади. Шундай экан пул маблағлари тизимини тўғри ва аниқ ташкил этиш корхона иқтисодиёти қолаверса Республика иқтисодиёти миқиёсида пул билан боғлиқ ҳисоб-китоблар ўз вақтида амалга ошириш ва ташкил этиш тадбирларни яратади хамда корхона иқтисодиёти Республика иқтисодиёти тез ва барқарор ўсиб боришини таъминлайди. Бизга маълумки ҳозирги бозор иқтисодиёти шароитида хар бир ҳисоб-китоб пул ифодасида шаклланиб амалга оширилади. 

     Шу ўринда пул маблағлари тизимини шаклланишини корхона ташкилотларда пул билан боғлиқ ҳисоб-китобларни эътироф этмоқда. Шу жумладан Республикамиз Президентининг қуйидаги жумлаларини келтириш мақсадга мувофиқдир «Юртимизда амалга оширилаётган туб ўзгариш ва ислоҳотлар кейинги йиллар давомида натижаси иқтисодиётимиз тез ва барқарор суръатлар ўсиб бораётгани сўнги йиллар мабойнида макроиқтисодий барқарорликка эришганимизни кўпгина нуфузли халқаро иқтисодчи ва кузатувчилар хам эътироф этмоқда»[1].        

     Ўзбекистон бозор иқтисодиётининг ҳозирги даврида барча корхоналар иқтисодий жараёнда, молиявий мунособатларда пул маблағлари корхоналар фаолиятида иқтисодий самарадорликка эришиш масалалари муҳим аҳамиятга эга. Пул маблағлари тизими самарадорлигини ошириш корхона иқтисодий, молиявий ҳисоб-китобларни тўғри ташкил ташкил қилиш, пул маблағларидан мақсадга  мувофиқ    равишда  фойдаланишда  муҳим  аҳамиятга эга.      

      Иқтисодиётни ҳар қандай фаолиятини ривожланиши учун аниқ ва ишончли маълумотлар бўлиши лозим, чунки бу маълумотлар асосида корхона ҳолатига баҳо бериш ва тўғри хулосалар қабул қилиш лозим. Ушбу ҳолатларда бевосита бухгалтерия ҳисоби ва аудит тизими муҳим вазифани ўтайди. Бундай маълумотларни бухгалтерия ҳисоби маълумотларидан олиб, аниқ ва тўғрилигини аудиторлик текшируви аниқлаб бериши лозим. Шуни таъкидлаш жоизки корхоналарда пул маблағлари тизими таҳлили ва аудитини такомиллашритиш масалалари бўйича нафақат Республикамизда, балки МДХ давлатларида ҳам кенг қамровли тадқиқотлар олиб борилмаган. Юқорида такидлаганларнинг барчаси мазкур  мавзусининг долзарблигини белгилаб беради. Шу нуқтаи назардан мамлакатимизда олиб борилаётган иқтисодий ислоҳотларни эркинлаштиришнинг ҳозирги босқичида корхоналарда пул маблағлари тизимини иқтисодий таҳлили ва аудиторлик текширувдан ўтказиш услибиётини такомиллаштириш ва уни замонавий йўналишларини ишлаб чиқиш зарурияти мавзунинг долзарблигини белгилайди.

        Иқтисодиётни модернизация қилиш шароитида Ўзбекистон Республикаси барча  корхоналарида бухгалтерия ҳисобини юритиш  муҳим масала ҳисобланади. Республикамиз ҳукумати ҳам барча секторни ислоҳ қилишга, унинг шаклан ва мазмунан янги тузилмасини яратишга асосий эътиборни қаратмоқда. Бу борада Республикамиз Президенти И.А.Каримов қуйидаги фикрни илгари сурганлар: “Иқтисодиётимизда, асосий ва етакчи тармоқларда, хусусан, қишлоқ хўжалигида тузилмавий ўзгаришларни амалга оширибгина, биз маҳсулотларимиз экспорти кўпайишига, тўлов балансида ижобий қолдиқни таъминлашга ва шу йўл билан иқтисодий мустақиллигимизни кафолатлашга эриша оламиз.”[2]
“Шунга алоҳида эътибор қаратиш керакки, барча соҳада маҳсулот етиштириш, иш ва хизматлар  қиймати юқори суръатлар билан кўпаймоқда. 

 “Ўзбекистон Республикаси иқтисодиётининг бозор муносабатларига босқичма-босқич ўтиши билан боғлиқ янги иқтисодий муносабатлар бухгалтерия ҳисоби, аудит ва иқтисодий таҳлилни ташкил этиш ҳамда уларнинг услубиётини такомиллаштириш заруриятини келтириб чиқармоқда. Бу эса бухгалтерия ҳисоби, таҳлил ва аудитни замон талаби, иқтисодий муносабатларнинг заруриятидан келиб чиққан ҳолда ислоҳ қилишни тақозо этади” [3].
Ўзбекистонда фаолият кўрсатаётган  хусусий корхоналарида бухгалтерия ҳисобини тўғри йўлга қўйиш, уни такомиллаштириш ҳозирги куннинг долзарб масалаларидан бирига айланган. Агарда уни ҳар бир объектлар бўйича тадқиқ этиш талаб этилса унинг муаммолари янада ошади. Ана шундай муаммолардан бири ҳисоб-китоблар ҳаракати ва самарадорлиги масаласидир. Буни  пул оқимлари бўйича дебиторлик қарзлари ва кредиторлик қарзлари   кўриш  мумкин.                    

   Хўжалик юритувчи субъектлар назорат қилиш бўйича асосий эътиборини фақатгина дебиторлик қарзларига эмас, балки, кредиторлик қарзларига ҳам қаратади. Шунинг учун қарзлар ҳаракати устидан қўйиладиган назоратнинг асосий вазифаларидан бири дебиторлик қарзлар даражасини кредиторлик қарзлари даражасигача ошмайдиган ҳажмгача камайтириш ҳисобланади.  Кредиторлик қарзлари:

· Мол етказиб берувчи ва пудратчилардан қарз;

· Тўланадиган векселлар;

· Иш ҳақи бўйича қарзлар;

· Бюджет олдидаги қарзлар;

· Олинган аванслар;

· Бошқа кредиторлик қарзлари.

Корхонанинг тўловга қобилиятлилигини ва молиявий барқарорлигини сақлаш мақсадида кредиторлик қарзларини бошқаришда қуйидагиларга эътибор қаратилади:

1. Узоқ муддатли кредитлар бўйича амалга оширилаётган лойиҳалар самарадорлигини олдиндан баҳолаш;

2. Кредиторлик қарзлари ва дебиторлик қарзларининг миқдор ва вақт жиҳатдан бир-бирига ўзаро мувофиқлигини таъминлаш;

3. Кредиторлик қарзларини ўз вақтида қоплаш мақсадида тўлов календарларини ишлаб чиқиш;

4. Кредиторлик қарзларининг таъсир доирасидан келиб чиққан ҳолда сунъий равишда қарзларни юзага келтириш (масалан) 

5. Шартномавий муносабатларни тўғри ташкил этиш (ой ёки чорак охирида маҳсулот сотиш бўйича дебиторлик қарзи шаклланиши навбатдаги ой ёки чорак бошида солиқ тўловлари бўйича кредиторлик қарзи шаклланишига сабаб бўлади)  

          Дебиторлик қарзлари устидан доимий назорат қарзлар кечикиш ва жарима солишгача йўл қўймай, ўз вақтида ўндирилишини таъминлаши керак.

Дебиторлик қарзлари корхонада нақд пулнинг камайиб кетишига олиб келади, бу ўз навбатида ишлаб чиқариш узлуксизлиги бузилишига сабаб бўлади. Шунинг учун дебиторлик қарзлари устидан узлуксиз назоратни ўрнатиш муҳим аҳамият касб этади. Ўз вақтида ўндирилмаган дебиторлик қарзлари бўйича қарздорларга нисбатан жазо чоралари ёки бирор бир жавобгарликка тортиш бошқарувда муҳим саналади.[4] 

Мана бир неча йилдирки республикамиз иқтисодиёти бозор муносабатлари қонуниятлари асосида ривожланиш йўли томон  бормоқда. Мулкий муносабатлардаги, бошқарув тизимидаги ўзгаришлар бизни кўпроқ фаолият самарадорлиги ҳақида, ресурслар тежами ва иқтисоди ҳақида ўйлашга мажбур қилмоқда. 

       Бозорнинг асосий субектлари бўлган корхона ва ташкилотлар ягона битта мақсад асосида ишламоқдалар, у ҳам бўлса, фойда олиш ва фаолият самарадорлигини ошириш. Бу жараёнда, албатта, пул маблағларидан самарали фойдаланиш тақозо қилинади.  
       Шунингдек, ҳозирги кунда республикамиз ҳукумати чет эл инвесторларини жалб этишда кўп ишларни амалга оширмоқда. Жумладан, ташқи иқтисодий фаолиятни тартибга солувчи, қўшма тадбиркорлик ва хорижий капитални жалб қилиш ва уларга имтиёзлар беришга қаратилган Президент Фармонлари ва бир қатор қонунлар қабул қилинган. Ушбу ҳужжатларнинг қабул қилиниши чет эл сармояларини жалб қилишни янада жадаллаштириб, бу соҳада туб ўзгариш ясаши шубҳасиздир. Шунингдек, улар хорижий инвестициялар иштирокидаги корхоналарнинг иқтисодий ҳуқуқларини янада кенгайтириб, фаолиятини рағбатлантириш учун муҳим омил бўлиб хизмат қилади.  

Шуларни инобатга олган ҳолда, қуйидаги асосий таклифларни киритмоқчиман: 

1.  Хулоса қилиб айтадиган бўлсак, вилоят хусусий сектор корхоналарида дебиторлик ва кредиторлик қарзларнинг камайтириш чора-тадбирларини амалда  тадбиқ этиш асосий вазифа ҳисобланади.  Шу билан бирга пул айланма маблағлар ҳаракати ҳисоб-китобларини  тўғри ташкил этиш,  уларнинг ҳолатини мунтазам таҳлил қилиб туриш ҳамда ўз вақтида аудиторлик текширувларидан ўтказилиб турилиши  корхонадаги пул билан боғлиқ бўлган ҳисоб-китобларни ўз вақтида амалга оширилиши хусусий сектор корхоналари учун муҳим ва энг долзарб вазифа ҳисобланади.
           2.Бозорнинг асосий субектлари бўлган корхона ва ташкилотлар ягона битта мақсад бўлган фойда  ва фаолият самарадорлигини ошириш,  ҳамда   пул маблағларидан самарали фойдаланиш чора-тадбирларини ишлаб чиқиш.  
3. Хусусий сектор корхоналари бошқа корхоналар билан ўзаро шартномавий муносабатларини  тўғри  ташкил   этиш
 мақсадга мувофиқ  бўларди.

